
Informazio-orria 

Jabari publiko hidraulikoan eta ibilguak zaintzeko eremuan 
telekomunikazio-sareak eta beste sare elektriko batzuk hedatzeko 
erantzukizunpeko adierazpena betetzeko jarraibideak  

Agiri honen xedea da adierazpen-egileari jakinaraztea zer izapide egin behar duen telekomunikazio-
sareak eta beste sare elektriko batzuk jabari publiko hidraulikoan (aurrerantzean, JPHa) eta ibilguak 
zaintzeko eremuan hedatzeko erantzukizunpeko adierazpena betetzeko. Bi-biak, erantzukizunpeko 
adierazpenaren eskabidea eta jarraibide-orria, agentzia honen webgunean deskargatu daitezke: 
https://www.uragentzia.euskadi.eus/hasiera/. 

Administrazio Publikoen Administrazio Prozedura Erkidearen urriaren 1eko 39/2015 Legearen 
(aurrerantzean, APEL) 69. artikuluaren 1. apartatuaren arabera, erantzukizunpeko adierazpena da 

interesdunak sinatutako dokumentu bat, zeinean adierazten baitu, bere erantzukizunpean, 
indarrean dagoen araudian ezarritako betekizunak betetzen dituela kontserbazio-jarduketa txikiak 
egiteko JPHan eta ibilguak zaintzeko eremuan, baduela hori egiaztatzen duen dokumentazioa, 
Administrazioaren esku jarriko duela hala eskatzen zaionean, eta konpromisoa hartzen duela 
betekizunak betetzen jarraitzeko adierazpena eragin duen jarduera egiten duen bitartean. 

Nork bete behar duen erantzukizunpeko adierazpena 

Edozein pertsona fisiko edo juridiko, baldin eta bere gain hartzen badu erantzukizunpeko adierazpenaren 
xede diren jarduketak gauzatzea.  

Adierazpen-egilearen ardura da erantzukizunpeko adierazpenean jasotako jarduketetan parte hartzen duten 
pertsona guztiek adierazpenean ezarritako baldintzak betetzea. 

Adierazpena betetzeko jarraibideak 

Erantzukizunpeko adierazpenean izartxoa duten eremuak(*) nahitaez bete behar dira. Erantzukizunpeko 

adierazpen bati eransten zaion datu, azalpen edo dokumenturen batean funtsezko zehaztasunik eza, 

faltsukeria edo omisioren bat hautematen bada, edo administrazio eskudunaren aurrean erantzukizunpeko 

adierazpena aurkezten ez bada, ezingo da dagokion jarduerarekin jarraitu, halakoen berri jakiten denetik 

aurrera, alde batera utzi gabe izan litezkeen erantzukizun penal, zibil edo administratiboak. 

1. Adierazpen-egilearen datuak  

Idatzi adierazpen-egilearekin harremanetan jartzeko datuak. Adierazpen-egileak konpromisoa hartzen du 
adierazpenean jasotako eskakizunak betetzeko. Ordezkariren bat (adierazpenaren sinatzailea) izanez gero, 
harekin harremanetan jartzeko datuak bete beharko dira, adierazpen-egilearen datuez gain. Gainera, 
ordezkari-izaera egiaztatu beharko da, 4. puntuan adierazitako moduan  

2. Jarduketaren ezaugarriak  

Eremu guztiak bete behar dira, eta, jarduketa zehatz kokatzeko, hiru datu hauetako bat adierazi behar da: 
koordenatuak; katastroko erreferentzia, edo poligonoa eta lurzatia. Koordenatuak bisore honen bidez lor 
daitezke: https://uragentzia.euskadi.eus/uraren-euskal-agentziaren-informazio-geografikoko-
bisorea/webura00-minima/eu/ 

Gomendatzen da 5. apartatua kontsultatzea («Jabari publiko hidraulikoari eta haren babes-eremuei 
buruzko informazioa»), obrak ibilguarekiko duen kokapena ezagutzeko: jabari publiko hidraulikoa, zortasun-
eremua eta ibilguak zaintzeko eremua.  

Erantzukizunpeko adierazpenaren prozedurak ez ditu barnean hartuko naturagune babestuetan 
egindako jarduketak, eta, beraz, horrelakoetarako, aldez aurreko baimena eskatu beharko da, non 
eta deklarazioarekin batera ez den aurkezten dagokion entitate kudeatzaileak jarduketa abalatzeko 
egindako aldeko txostena edo baimena. 

3. Jarduketa mota 

Adierazi behar da zer jarduketa mota egingo den.  

Erantzukizunpeko adierazpena aurkeztea eskatzen duten jarduketak adierazpenaren 3. apartatuan 
zerrendatutakoak dira. Jarduketa horiek bat datoz urtarrilaren 24ko 35/2023 Errege Dekretuaren II. 
eranskinaren 37. artikuluan, I. eranskinaren 25. artikuluan eta XII. eranskinaren 23. artikuluan 
ezarritakoarekin(i), bai eta Jabari Publiko Hidraulikoaren Erregelamenduaren 52. eta 78 bis artikuluetan 
ezarritakoarekin ere(ii); gainera, agentzia honek beste zenbait kasu sartu ditu.  

4. Aurkeztu beharreko dokumentazioa 

Jarraian, aurkeztu beharreko dokumentazioa deskribatzen da (jarduketa motaren arabera aldatuko da). 
Izartxoa (*) duten dokumentuak nahitaezkoak dira kasu guztietan.  

Paperean nahiz formatu digitalean aurkez daiteke dokumentazioa, aintzat hartuta 3. apartatuan 
adierazitakoa.  

☐Erantzukizunpeko adierazpenaren eredua, behar bezala beteta(*). 

☐Ordezkaritza egiaztatzen duen dokumentua. Dokumentu hori kasu honetan aurkeztu behar da: 

eskabidea sinatzen duen pertsona interesduna ez denean, eta ordezkaria Eusko Jaurlaritzaren ahalordeen 
erregistroan halako espedienteetarako alta emanda ez dagoenean (https://www.euskadi.eus/registro-
electronico-de-apoderamientos/web01-sede/es/).   
 

• Interesduna pertsona fisikoa bada, notario-ahalordea edo fede-emaile publikoaren aurrean 
sinatutako ordezkaritza-akta aurkeztu beharko da. Bi aldeek sinatutako idazki bat ere onartuko da.  

• Interesduna pertsona juridikoa bada, berriz, beharrezkoa izango da notario-ahalordea eta 
erakundea eratzeko eskritura aurkeztea, bai eta ordezkariak eskabidea sinatzea ere.  
 

Bi kasuetan, espediente jakin baterako bakarrik eman ahal izango da borondatezko ordezkaritza, 
horretarako betetako inprimaki normalizatu baten bidez. Ordezkaritza egiaztatzeko inprimakia erabili ahal 
izango da horretarako, agentzia honen webgunean eskuragarri dagoena. 

 

☐ Jarduketen deskribapen-memoria, gutxienez honako hauek jasoko dituena: tamainaren balorazioa, 

beharraren justifikazioa, gauzatzeko modua, erabili beharreko makineria(*). 

☐Oinplanoaren krokis kotatua: ibilgua, lan-eremua eta jarduketa zehaztuta 1:1000 eskalan gutxienez(*). 

☐Naturagune babestuetako jarduketen kasuan, dagokion entitate kudeatzailearen aldeko txostena edo 

baimena, jarduketa abalatzen duena.  
☐ Gutxi gorabeherako aurrekontua. 

☐ Aireko lineen kasuan. Zutoin (euskarri) bakoitzaren kokapena, koordenatuetan emana (UTM 30N 

ETRS 89), eta, JPHarekin gurutzaketak egonez gero, zutoin horien gutxieneko altuera metrotan (galiboa). 
Gomendatzen da instalazioaren oinarrizko edozein elementu aipatzea, hain zuzen ere azkar egiaztatu ahal 
izateko indarrean dagoen legeriaren arabera eska daitezkeen baldintzak betetzen direla.   
 
OHARRA: Lineei buruzko dokumentazio grafikoa shp formatuan edo antzekoan aurkeztu beharko da. 
☐ Lurpeko lineen kasuan. Linea igarotzeko erabilitako egiturak identifikatzea, eta, JPHarekin 

gurutzaketak egonez gero, zeharkako profilak non islatuta egongo diren modu geoerreferentziatuan ibilgua 
eta gurutzaketaren sakonera (metroak). Gomendatzen da instalazioaren oinarrizko edozein elementu 
aipatzea, hain zuzen ere azkar egiaztatu ahal izateko indarrean dagoen legeriaren arabera eska 
daitezkeen baldintzak betetzen direla.  

 
OHARRA: Lineei buruzko dokumentazio grafikoa shp formatuan edo antzekoan aurkeztu beharko da. 
☐Bestelako dokumentazioa (argazkiak, ortoargazkiak eta abar iradokitzen dira).  

https://www.euskadi.eus/ahalordeen-erregistro-elektronikoa/web01-sede/eu/
https://www.euskadi.eus/ahalordeen-erregistro-elektronikoa/web01-sede/eu/

5. Jarduketa gauzatzeko adierazitako epea 

Gehieneko epea 6 hilabetekoa edo hortik beherakoa izango da, eta jarduketa noiztik noiz arte egiteko 
asmoa dagoen zehaztu behar da.  

Telekomunikazio-sareen eta beste sare elektriko batzuen hedapenari buruzko argibideak  

Jarraian, telekomunikazio-sareak eta beste sare elektriko batzuk hedatzeko lanetan sustatzaileek kontuan 
hartu beharreko zenbait egoera jasotzen dira, aintzat hartuta lan horiek nolako eragina duten jabari publiko 
hidraulikoan edo zaintza-eremuan eta zer jarduketa mota diren: 

• Baimena beharko da jabari publiko hidraulikoan obra berriak egiteko –kanalizazioak, zangak, 
lurperatutako hodiak, ibilguak airetik gurutzatzea– bai eta, oro har, instalazio berriak egiteko eta 
sareak hedatzeko ere, betiere JPHEren 53. artikuluarekin bat etorriz, salbu eta lehendik dauden 
lurpeko kanalizazio edo aireko gurutzaketak erabiltzen dituzten gurutzaketak badira, edo lehendik 
dauden zubiei atxikita badaude; horiek, bai, prozedura honi heldu ahal izango diote. 

• Komunikazio elektronikoen sare publikoetan lehendik dauden instalazio finko edo mugikorrak –
komunikazio elektronikoen estazio erradioelektrikoak eta horiei lotutako baliabideak barne– 
mantentzeko, konpontzeko eta eguneratzeko lanek ez dute baimenik edo erantzukizunpeko 
adierazpenik beharko, Jabari Publiko Hidraulikoaren Erregelamenduaren 52. eta 78.2 artikuluen 
arabera, baina lan horien berri jakinarazi beharko da. 

Hori ez da aplikatuko euskarri-elementuetan aldaketaren bat egiten bada, obra zibileko eta 
mastategiko elementuak aldatzen badira, edo jarduketek sarea kokatuta dagoen azpiegiturarako 
egiturazko arriskua badakarte. Kasu horietan, erantzukizunpeko adierazpena beharko da. 

• Jabari publiko hidraulikoan ez da onartuko lehendik dauden azpiegiturei instalazio berririk atxikitzea, 
baldin eta jarduketak azpiegituraren huste-ahalmena murrizten badu. 

• Zaintza-eremuan, ez dira baimenduko komunikazio elektronikoen sareak eta lotutako baliabideak 
instalatzea eta hedatzea dakarten obrak, ez eta linea elektrikoen mantentze, konpontze eta eguneratze 
teknologikoko lanak ere, baldin eta obrak erliebe naturalean funtsezko aldaketak eragiten baditu eta 
zortasun-eremua errespetatzen ez bada. 

 

 

* Oharra:  Gomendatzen da dokumentu hau kontsultatzea: «Konfederazio hidrografikoetan komunikazio 

elektronikoen sare publikoak hedatzeko espedienteak izapidetzeko gomendioak». Dokumentu hori eskuragarri 

dago Trantsizio Ekologikorako eta Erronka Demografikorako Ministerioaren (MITECO) webgunean: 

https://www.miteco.gob.es/es.html .    

https://www.miteco.gob.es/content/dam/miteco/es/agua/temas/concesiones-y-autorizaciones/regulacion-usos-aprovechamiento/recomendaciones-redes-comunicaciones/Recomendaciones-despliegue-redes-comunicaciones.pdf
https://www.miteco.gob.es/content/dam/miteco/es/agua/temas/concesiones-y-autorizaciones/regulacion-usos-aprovechamiento/recomendaciones-redes-comunicaciones/Recomendaciones-despliegue-redes-comunicaciones.pdf
https://www.miteco.gob.es/es.html

Nola eta non eskatzen den 

Bete eskabide-eredua, han jasotzen baita zer datu eman eta zer agiri aurkeztu behar diren espedientea 

izapidetzeko. Telematikoki bete dezakezu eskabidea, Uraren Euskal Agentziaren webgunearen bidez, edo 

Eusko Jaurlaritzaren egoitza elektronikoaren bidez (www.euskadi.eus).   

Pertsona fisikoa bazara, modu presentzialean ere egin dezakezu izapidea. Eskabidea bete eta sinatu 

ondoren, toki hauetan aurkez dezakezu, eskatutako dokumentazioarekin batera: 

• Egoitza nagusiko edo arroen bulegoetako erregistroetan: 

• Administrazio Publikoen Administrazio Prozedura Erkidearen 39/2015 Legearen 16. artikuluan 

jasotzen diren lekuetan (https://www.boe.es/buscar/pdf/2015/BOE-A-2015-10565-consolidado.pdf). 

Izapidetzea 

Jarduketak gauzatu aurretik, erantzukizunpeko adierazpena aurkeztu beharko da Administrazio Hidraulikoan, 
15 egun baliodun lehenago; adierazpen horren bidez, adierazpen-egileak hitzematen du ezarritako 
betekizunak beteko dituela.   

Jabari Publiko Hidraulikoaren Erregelamenduaren 51.bis artikuluaren 3. apartatuaren arabera, adierazpena 
aurkezten denetik 15 eguneko epean, ebazpen espresu baten bidez jakinaraziko da jarduera egitea ezinezkoa 
dela, baldin eta irizten bazaio jarduera hori bateraezina dela jabari publiko hidraulikoaren helburuekin eta 
osotasunarekin. Hala ere, jarduerak irauten duen denbora guztian egiaztatu ahal izango da erantzukizunpeko 
adierazpenean jasotako datu guztiak egiazkoak eta zehatzak direla. 

Adierazitako epean gauzatu beharko da erantzukizunpeko adierazpenean aurreikusitako jarduera. Epe hori 
igaro eta jarduketa gauzatu ez bada, ezin izango da aurrerago egin, beste adierazpen bat aurkeztu ezean.  

Nolanahi ere, jarduketekin hasi aurretik, Uraren Euskal Agentziara deitu behar da (945 011 700), jarduketak 
egiteko data zehatzak jakinarazteko.  

Erkidego arteko arroetako jarduketetarako erantzukizunpeko adierazpenak Uraren Euskal Agentzian 
aurkeztuko dira, agentzia hori izango baita horiek jaso eta dagokion konfederazio hidrografikora bideratuko 
dituen administrazioa, betiere Kantauriko eta Ebroko konfederazio hidrografikoen eta Uraren Euskal 
Agentziaren artean dagoen lankidetza-hitzarmenaren arabera. Hitzarmen horren bidez, gomendio egiten da 
jabari publiko hidraulikoaren eremuko zenbait jarduera kudeatzeko Euskal Autonomia Erkidegoko erkidego 
arteko arroetan. EAEko barneko arroetan jarduketak egiteko erantzukizunpeko adierazpenak, ordea, agentzia 
honek osorik izapidetuko ditu.   

Vitoria-Gasteiz1
•Boulevard eraikina

•Gamarrako atea 1 A, 11. solairua

•01013 Vitoria-Gasteiz

Bilbo2
•Urkixo zumarkalea 36, 7. solairua.

•48011 Bilbo

Donostia3
•Intxaurrondo 70, 1. solairua

•20015 Donostia

http://www.euskadi.eus/
https://www.boe.es/buscar/pdf/2015/BOE-A-2015-10565-consolidado.pdf

Jabari publiko hidraulikoari eta haren babes-eremuei buruzko informazioa 

JPHa eta hura zaintzeko eremua osatzen duten ondasunak zehaztuta daude Uraren Legearen testu 
bategina(iii) onartzen duen uztailaren 20ko 1/2001 Legegintzako Errege Dekretuan eta Jabari Publiko 
Hidraulikoaren Erregelamendua onartzen duen apirilaren 11ko 849/1986 Errege Dekretuan.  

Honako hauek osatzen dute jabari publiko hidraulikoa: 

o Ur kontinentalak, bai azalekoak, bai lurpeko berriztagarriak, kontuan hartu gabe ur horiek berritzeko 
denbora. 

o Korronte natural jarraituen edo etenen ibilguak.  

o Laku eta aintziretako ohantzeak, bai eta ibilgu publikoetako lurrazaleko urtegietakoak ere. 
o Akuiferoak, ur-baliabideen xedatze- edo eragin-egintzen ondorioetarako. 
o Itsasoko ura gatzgabetzetik datozen urak. 

Horrez gain, termino hauen definizioa ematen da:  

Ibilgua: Korronte jarraitu edo eten baten ibilgu naturaltzat hartuko da uraldi arrunt maximoetan urez estalita 
geratzen den eremua. Eremu hori bere ezaugarri geomorfologikoak eta ekologikoak kontuan izanik eta 
dauden informazio hidrologiko, hidrauliko eta kartografikoak aintzat harturik zehaztuko da, baita dauden 
argazkiak eta eskura dauden erreferentzia historikoak kontuan izanik ere. 

Ibaiertzak: Ibilgu publikoen alboetako zerrendak dira, ur txikien mailaren gainetik daudenak. 

Ur-bazterrak: Ibilguarekin muga egiten duten lursailak. Luzera osoan, honako eremu hauek hartuko dituzte 
ur-bazterrek: 

o Bost metroko zabalera daukan zortasun-eremua, arauz ezarritako erabilera publikoa duena. 
o 100 metroko zabalera daukan zaintza-eremua. Eremu horretako lurzoruaren erabilerak eta bertan 

garatzen diren jarduerek men egin beharko diete arauz ezarritako baldintzei. 

Laku eta aintziretako ohantzea edo hondoa da bertako urek hartzen duten lursaila, ohiko ur-maila altuena 
den garaietan. Lurrazaleko urtegietan, berriz, ohantzea edo hondoa da urek hartzen duten lursaila, bertan 
isurtzen diren ibaien uraldi arrunt maximoen ondorioz ura maila altuenera iristen den garaian. 

Uholde-arriskuguneak dira estatistikoki 500 urteko errepikatze-denborako uraldietan urek hartuko lituzketen 
maila teorikoek mugaturiko guneak. 

Arestian adierazitako informazioa osatzeko, honako grafiko hau erantsi da, aipatutako definizio eta kontzeptu 
batzuk irudikatzen dituena: 

Gogorarazten dugu honako hauek arau-hauste administratibotzat hartuko direla: 

• Erantzukizunpeko adierazpena ez aurkeztea, edo jarduera jakin bat egiteko erantzukizunpeko 
adierazpenean aurreikusitako baldintzak, edo Administrazioak ezarritakoak, ez betetzea. 

• Erantzukizunpeko adierazpenean jasotako edo harekin batera aurkeztutako datu, adierazpen edo 
dokumenturen bat zehatza ez izatea, faltsua izatea edo falta izatea. 

Informazio gehigarria 

i. 35/2023 Errege Dekretua, urtarrilaren 24koa, demarkazio hidrografiko hauetako plan hidrologikoak 

berrikustea onartzen duena: Kantauri mendebaldeko, Guadalquivirreko, Ceutako, Melillako, Segura eta 

Jucarreko eta Espainiako zatiko Kantauri ekialdeko, Miño-Sileko, Dueroko, Tajoko, Guadianako eta 

Ebroko demarkazio hidrografikoak. 
ii. 849/1986 Dekretua, apirilaren 11koa, Jabari Publiko Hidraulikoaren Erregelamendua onartzen duena, 

eta haren ondorengo aldaketak.  

iii. 1/2001 Legegintzako Errege Dekretua, uztailaren 20koa, Uraren Legearen testu bategina onartzen 

duena. 

 

OHARRA: ibilguaren mugak, zortasun-eremua eta zaintza-eremua Uraren Euskal Agentziaren bisorean 

kontsultatu daitezke: https://uragentzia.euskadi.eus/uraren-euskal-agentziaren-informazio-geografikoko-

bisorea/webura00-minima/eu/ .  

